
Kontsumitzaile eta erabiltzaileentzako hipoteka-mailegua 
(Letra lodian nabarmenduta dagoen informazioa bereziki garrantzitsua da) 

Dokumentu hau amaieran adierazitako egunean egin da zure informazio-eskaerari erantzuteko, Kontratu aurreko informazioaren 
dokumentuaren gehigarri eta osagarri, eta ez dakarkio Kutxabanki zuri mailegu bat emateko betebeharrik. Informazio hau 
orientagarria baino ez da. Merkatuak une honetan dituen baldintzetan oinarrituta egin da, 25 urteko eperako 150.000 euroko mailegu 
estandar baten kasuan. Aurrerago, gerta daiteke eskaintza pertsonalizatua honekin bat etortzea, baldin eta baldintzak aldatzen 
badira, edo finantza-arloko lehentasunei edo baldintzei buruzko informazioa eskuratzearen ondorioz. 

 

1- Maileguaren amortizazio-sistema 
Amortizatzeko bi sistema daude: 

Amortizazio finko edo konstantea: sistema horretan, hileko kuoten bitartez itzuli behar da kapitala; kuotak berdinak eta segidakoak 
izango dira, eta kapitalaren zenbateko finko edo konstante bat izango dute, honela kalkulatuta: maileguaren kapitala zati kuota 
kopurua. Kapitalaren zenbateko horri aldi bakoitzeko interesak gehitu behar zaizkio, eta mugaeguneratutako hilabete bakoitzeko 
likidatuko dira, betiere unean uneko kapitalaren saldo biziaren gainean kalkulatuta. 

Kuota finko edo konstantea: sistema horretan, hileko kuoten bitartez itzuli behar da maileguaren kapitala, baita interesak ordaindu 
ere; kuotak segidakoak izango dira, eta kapitala eta interesak bilduko dituzte, amortizazio-sistema frantsesaren arabera kalkulatuta. 
Kapitala eta interesak biltzen dituen kuota ez da aldatuko interes-tasa finkoen kasuan, eta honela osatuko da:, alde batetik, interesak, 
ordaintzeko falta den kapitalaren arabera; eta, bestetik, kapital gorakorra. Eta mailegua interes aldakorrekoa bada, interesen aldi 
bakoitzean aplikatu beharreko kuotak amortizazio-sistema frantsesaren arabera kalkulatuko dira, aldi horren hasieran ordaintzeko 
falta zen printzipala, eragiketari geratzen zaion indarraldia eta aplikatu beharreko interes-tasa aintzat hartuta. 

 

 

2- Oszilazioen taula, interes aldakorreko maileguaren 
guztizko zenbatekoari dagokionez 
Adibide adierazgarri bat: 150.000,00 euroko kapitaleko eta interes aldakorreko mailegu bat dugu, 25 urterako, eta oszilazio-taula 
hau gehitu diogu, hileko amortizazio-kuotan eta maileguaren guztizko zenbatekoan aldi horretan izan daitezkeen gorabeherak 
jasotzeko, zenbateko handiena eta txikiena adierazita. Oszilazio horiek kalkulatzeko, interes-tasa jakin bat hartu da kontuan, betiere 
Euriborra urte 1 (BOE) erreferentziak (% 1,25eko diferentziala gehituta) azken hogeita bost urteetan izan dituen gorabeheren arabera, 
edo sortu zenetik, epe horren ondorengoa bada: 

 Euriborra Euriborra + dif. Kuota (hil.) Zenbatekoa, guztira 

Abendua/2011 % 2,001 % 3,251 731,05 € 219.316,07 € 

Abendua/2012 % 0,549 % 1,799 621,21€ 186.361,74€ 

Abendua/2013 % 0,543 % 1,793 620,77 € 186.232,16 € 

Abendua/2014 % 0,328 % 1,578 605,42 € 181.625,19 € 

Abendua/2015 % 0,059 % 1,309 586,54 € 175.961,10 € 

Abendua/2016 -% 0,080  % 1,170 576,93 € 173.078,03 € 

Abendua/2017 -% 0,190 % 1,060 569,39 € 170.817,64 € 

Abendua/2018 -% 0,129 % 1,121 573,56 € 172.068,81 € 

Abendua/2019 -% 0,261 % 0,989 564,56 € 169.368.62 € 

Abendua/2020 -% 0,497 % 0,753 548,69 € 164.608,38 € 

Abendua/2021 -% 0,502 % 0,748 548,36 € 164.508,57 € 

Abendua/2022 % 3,018 % 4,268 814,12 € 244.235,94 € 

Abendua/2023 % 3,679 % 4,929 870,69 € 259.358,12 € 

Abendua/2024 % 2,436 % 3,686 765,98 € 229.794,64 € 

Abendua/2025 % 2,245 % 3,495 750,53 € 225.160,45 € 

Handiena % 5,393 % 6,643 1.026,25 € 307.876,44 € 

Txikiena -% 0,505 % 0,745 548,16 € 164.448,54 € 

 

 

3- Hobaria produktu edo zerbitzu konbinatuak 
kontratatzeagatik interes aldakorreko maileguetan 
Maileguaren Kontratu aurreko informazioan (dokumentu hau informazio horren osagarri da), 3. Interes-tasa atalean zehazten da zein 
produktu kontrata daitezkeen –aukerakoa eta osagarria delako horiek kontratatzea– hobariak lortu ahal izateko, atal horretan 
adierazitako baldintzetan, interes aldakorraren diferentzialean edo hitzartutako tasa finkoan; horrela, bada, interes-tasa aldatzen den 
egun bakoitzean –tasa aldakorreko maileguetan– edo baldintzak betetzen direla berrikusten den egun bakoitzean –tasa finkoko 
maileguetan–, hobari horiek aplikatu ahal izango dira hurrengo aldirako, hala badagokio, baldintzak eta kontratazioak kontuan izanik. 

 

 

4- Bermeak 
2. Maileguaren ezaugarriak atalean berariaz adierazten denez, Kontratu aurreko informazioan (dokumentu hau informazio horren 
osagarri da) jakinarazten zaizu maileguaren titularrak izango direla, Kutxabanki dagokionez, mailegua ordaintzearen erantzule, bai 
hipotekatutako etxebizitza eta/edo finkarekin edo beste edozein bermerekin, baita egun dituzten eta etorkizunean izango dituzten 
ondasun guztiekin ere, eta ez dutela aukerarik maileguaren berme gisa hipotekatutako higiezina ordainetan emateko, zor guztia osorik 
kitatzeko; eta abal-emaileak, berriz, egun dituzten eta etorkizunean izango dituzten ondasun guztiekin izango direla erantzule. Zordun 
ez den hipotekatzaileak, halakorik izanez gero, hipotekatutako finkarekin erantzungo dio maileguari, eta ez du bere erantzukizun 
pertsonalaren gainean eraginik izango, salbu eta abal-emaile edo bermatzaile gisa ere esku hartzen badu. 

 

 

5- Aplikatu beharreko berandutzako interes-tasa eta 
kalkulatzeko modua 
Zordunak ez baditu hitzartutako kuotak osorik edo partzialki ordaintzen dagozkien epemugetan edo, hala badagokio, betearazpen 
judizialean dagoen saldo zorduna likidatzen denetik eta epaia edo ebazpen judiziala ematen denetik, urteko interes nominal bat 
sortuko da egunero, berandutze-kontzeptupean eta ordaintzeko falta den kapitalaren gainean. Interes nominal hori kalkulatzeko, 
maileguari une bakoitzean aplikatu beharreko urteko interes-tasa arrunt nominalari ehuneko 3 puntu gehituko zaizkio, eta 
dagokion mugaegunaren biharamunetik aplikatuko da, zenbateko ordaindugabeei buruz Merkataritza Kodearen 316. artikuluan 
xedatutakoari jarraikiz; interes arrunten aldizkakotasun eta modu berarekin likidatuko dira. Berandutze-interesak ez dira 
kapitalizatuko, salbu eta Prozedura Zibilaren Legearen 579.2.a) artikuluan aipatzen diren inguruabarrak betetzen badira. 

6- Zordunaren kaudimena ebaluatzeko Kutxabanken 
aurkeztu beharreko dokumentazioa 
Kutxabankek zordunaren kaudimena ebaluatzeko, honako dokumentazio hau aurkeztu beharko da Kutxabanken, gehienez ere 60 
eguneko epean: 

Esku-hartzaile guztien datu pertsonalei buruzko dokumentazioa 

• Identifikazio-dokumentu (NANa edo IFZ, bizileku-txartela, pasaportea, etab.) originalen fotokopia. 

• Ezkontza- edo banantze-erregimena arautzen duen hitzarmena, hala badagokio. 

• Ondasunen adierazpen indibidualizatuak (erakundearen barne-dokumentua), honako datu hauek adierazita: 

- Beste higiezin eta/edo ondasun batzuk identifikatzeko datuak: deskribapen fisikoa, kokapena eta zein zerga ordaintzen 
dituzten. 

- Ibilgailuak identifikatzeko datuak: marka, modeloa, matrikula, merkatuko balioa. 

- Beste banku-erakunde batzuetako kontuak, baloreak, fondoak eta pentsio-planak. 

- Aitortzaileak hilean egin beharreko ordainketak (mantenu-pentsioa, alokairua, etab.): 
ordaindu izanaren ziurtagiriak aurkeztu behar dira. 

- Beste banku-erakunde batzuetako zorrak: hartzekoduna, epemuga, bermea, xedea, hileko kuota, falta den saldoa. 

- Beste banku-erakunde batzuetako zorrak, abal-emaile gisa esku hartuta: titularra, erakundea eta aitortzaileak 
bermatutako zenbatekoa. Kutxabanketik kanpo zorrik izanez gero, ordainketak egunean izatea egiaztatu behar da, 
ordaindutako azken ordainagiriak aurkeztuta. 

Esku-hartzaile guztien diru-sarrerei buruzko dokumentazioa 

• Besteren konturako langileak: Azken hiru nominak, lan-kontratua eta lan-bizitza (egungo lanpostuko antzinatasunaren 
arabera). 

• Norberaren konturako langileak: BEZaren urteko laburpena (azkena), hiruhilekoko azken ordainketak, gizarte-aseguruen 
azken hiru ordainagiriak eta lan-bizitza. 

• Errenta-aitorpena edo, bestela, diru-sarreren egiaztagiria. 

• Kutxabankekin lotura duten bezero ez direnen kasuan, azken 6 hilabeteetako banku-laburpenak. 

Hipoteka-bermeari buruzko dokumentazioa 

• Salerosketa-kontratua edo finantzaketaren xede den higiezinaren gutxi gorabeherako balioa jasotzen duen dokumentazioa. 

• Eragiketan berme izango den higiezinaren tasazioa. 

• Eragiketan berme izango den higiezinaren erregistroko egiaztapena. 

• Hipotekatuko den higiezina etxebizitza bat baldin bada eta salerosketa edo errentamendua baldin badago, energia-
efizientziaren ziurtagiria beharrezkoa izango da. 

7- Hipotekatu beharreko finkaren tasazioa 
Bezeroak, Kontratu aurreko informazioaren (dokumentu hau informazio horren osagarri da) 4. Prestaketa-gastuak atalean 
aurreikusitakoaren arabera, hipotekatu beharreko finkaren tasazio bat aurkezteko eskubidea du, eta Kutxabankek onartu egin 
beharko du tasazio hori, finkaren bideragarritasuna aztertzeko, mailegua bermatze aldera, eta betiere bezeroak aurkeztutako 
tasazioa tasatzaile homologatu batek egiaztatzen badu, Hipoteka Merkatuaren Legearen arabera, eta legez xedatutakoaren 
arabera iraungita ez badago; beraz, hala badagokio, tasazio horrekin lotuta egindako egiaztapenengatik ezin izango du gastu 
gehigarririk kargatu. 

 

 

8- Asegurua 
Bezeroak ez du asegurua eratzeko legezko betebeharrik mailegua formalizatzeko. Hala ere, hipoteka-merkatua arautzen duen 
araudian xedatutakoaren arabera, bezeroak eta Kutxabankek Etxe Aseguru bat kontratatzea adostuko dute, etxebizitzan 
(edukitzailean) suteek eta elementu naturalek eragindako kalteak estaltzeko; aseguru hori edozein aseguru-etxerekin sinatu ahal 
izango da, eta maileguaren hipoteka-bermearen xede den higiezina aseguratuko du, Kontratu aurreko informazioaren (dokumentu 
hau informazio horren osagarri da) 4. Prestaketa-gastuak atalean aurreikusitakoaren arabera. 

 

 

9- Informazio Normalizatuaren Europako Fitxa 
Bezeroak bere premiei, finantza-egoerari eta lehentasunei buruz beharrezkoa den informazio guztia Kutxabanki eman ondoren, 
Informazio Normalizatuaren Europako Fitxa (EINF) Kutxabanki eskatzeko eskubidea du bezeroak, eta kontratua sinatu baino hamar 
egun natural lehenago, gutxienez, eman beharko dio banku-erakundeak. Fitxa hori eskaintza loteslea izango da Kutxabankentzat. 

 

 

10- Zerga-arintzeak edo laguntza publikoak 
Bezero bakoitzaren inguruabar pertsonalen arabera, zerga-arintzeak edo laguntza publikoak daude etxebizitza erosteko. 

 

 

11- Notarioa 
Bezeroak notarioa askatasunez aukeratzeko eskubidea du kreditu-eragiketa formalizatzeko eskritura baimen dezan, eta 
aukeratutako notarioaren aurrean agertu behar du nahitaez, mailegu-kontratuaren eskritura publikoa baimendu aurreko egunean, 
beranduenez, notarioak aholkularitza pertsonalizatua eta doakoa eman diezaion Informazio Normalizatuaren Europako Fitxan (INEF) 
eta Ohartarazpen Estandarizatuen Fitxan (FIAE) jasotako klausula espezifikoei buruz, banan-banan eta bakoitza berariaz aipatuta; era 
berean, emandako informazioari eta aurkeztutako dokumentazioari buruzko test bat bete ere egin behar da. 

 

 

12. Arriskuak eta ohartarazpenak 
Mesedez, har itzazu kontuan hipoteka-kreditu batek dakartzan arriskuak. 

 

Zure diru-sarrerak aldatu egin daitezke. Ziurtatu, zure diru-sarrerak gutxituz gero ere, hipotekaren kuotak ordaintzen jarraitu ahal 
izango duzula. 

Titularrek eta abal-emaile edo hipotekatzaileek, halakorik izanez gero, eskubidea dute eskritura publikoaren proiektua notario 
eskueslearen bulegoan aztertzeko, notarioaren aurrean formalizatu baino 3 egun baliodun lehenago, gutxienez. 

Bezeroa ez bada notarioarenera joaten, beranduenez, mailegu-kontratuaren eskritura publikoa baimendu aurreko egunean, 
aurreko atalean adierazitako aholkularitza jasotzera, ezin izango da maileguaren eskritura publikoa baimendu. 

Etxebizitza eta/edo hipotekatutako finka edo beste edozein berme gal dezakezue zuek, baita abal-emaileek ere, halakorik izanez 
gero, baldin eta ordainketak garaiz egiten ez badituzue. 

Kontratatu beharreko interes-tasa aldakorra bada: kontuan izan behar duzu kreditu horren interes-tasa ez dela beti berdina izango 
kredituaren indarraldi osoan. 

Aplikatu beharreko Estatuko araudiaren arabera, bezeroak beste gastu batzuk ordaindu beharko ditu, hala nola higiezinaren 
tasazioa, maileguaren eskritura publikoaren kopiak dakartzan notariotza-zergak eta ezerezte-eskritura Jabetza Erregistroan 
erregistratzeko gastuak. 

 

 

OHARRA: Ohiko etxebizitzaren gaineko hipoteka-bermedun zorrak modu bideragarrian berregituratzeko Jardunbide Egokien Kodeari 
(6/2012 Errege Lege Dekretuaren bitartez arautzen da kodea) atxikita dago Kutxabank. Dokumentu hau sinatzeak ez dakar berau 
kontratatzeko betebeharrik. 


